
ЖЕЛІЛЕРІН ДАМЫТУ

Асқарұлы Д.

Ұялы байланыс — радиобайланыстың ұялы желіге негізделген бір
түрі.Оның жалпы қамту аумағы жеке базалық станциялардың қамту аумағымен
анықталатын ұяшықтарға бөлінген. Ұяшықтар бір-бірін көмкеріп, желі құрайды.
Тегіс және ашық жердегі қамту аумағының базалық станциялары шеңберпішінді
болып келеді, сондықтан олардан құралған желі алты бұрышты ұяшықтардан
құралған бал арасының ұяшығына ұқсас болып келеді. Желі
бірдей жиілікте жұмыс істейтін, кеңістікте таралатынқабылдағыш-
таратқыштардан, қозғалыстағы абоненттердің орнын алдын ала анықтау және
оның бір қабылдағыш-таратқыштың қызмет көрсету аумағынан басқа қызмет
көрсету аумағына ауысу кезіндегі байланыстың үзіліссіздігін қамтамасыз ететін
коммутаторлық жабдықтардан тұрады. Ұялы байланыстың алғашқы
жүйелері 1946 ж. АҚШ-тың Сент-Луис қаласында жасалды. Бұл байланыс
жүйелері автомобильдерде орнатылып, жеткілікті дәрежеде үлкен аумақты
қамтамасыз ететін бірыңғай орталықпен байланыстырылды.

Телефон тарихы ХІХ ғасырдан бастау алады. 1861 жылы неміс физигі
және өнертапқышы Иоганн Филипп Рейс музыкалық дыбыстар мен адам
дауысын желі арқылы тарата алатын құрылғы жасады. Ал, 1876 жылы
Филадельфиядағы электротехникалық көрмеде шотландтық тегі бар
американдық Александр Белл алғаш рет “сөйлейтін телеграфын” таныстырды.
Мінекей содан бері телефон көп өзгеріске ұшырады.

Ұялы телефон — радиожелі арқылы байланыс жасауға арналған құрал.
1875 жылдың 2 маусымында Бостон университетінің Шешендік өнер мектебінің
профессоры Грехем Белл ең алғаш рет байланыстырушы сымдардың көмегімен
өз көмекшісінің даусын естиді. Өнертапқыш шотландтықтың бұл жаңалығы
тарих бетінде телефон деген атпен қалды. Бір қызығы, өнертапқыштың есімі
ағылшын тілінен аударғанда, «қоңырау» деген мағына береді.

Арада бір ғасырға жуық уақыт өткенде ең алғашқы ұялы телефондар пайда
болды. Иллинойс технологиялық институтының түлегі Мартин Купердің
өнертапқыштық бұл жаңалығын қазір әлем халқының жартысына жуығы
күнделікті қолданып отыр.

Ұялы телефонмен жасалған алғашқы нағыз байланыстың тарихы 1973
жылдың 3 сәуірінен басталады. Ұялы байланыс компаниясының қызметкері
Мартин Купердің зерттеулер бөлімінің басшысы Белл Лабзға Нью-Йорк
көшелерінде серуендеп жүріп соққан қоңырауы ұялы телефонмен алғашқы
байланыс орнату саналады. Купердің өзі таратқыштан сигнал жіберу



хаттамасының негізгі құрастырушысы еді. Ал ол қолданған телефонның
салмағы, яғни ең алғашқы ұялы телефон 1,15 килограмм тартатын.

Сол уақыттары Нью-Йорк әлемдегі ұялы байланыстың базалық
станциялары орнатылған әлемдегі жалғыз нүкте болды, төрт жылдан соң
Чикагода 2000 абоненттік тәжірибелік ұялы желі құрылды. Ал 1979 жылы бұл
өнертапқыштық жаңалыққа Күншығыс елі зор қызығушылық білдіріп, 88
базалық станциядан тұратын алғашқы ұялы байланыстың қызметін бастады.

Қазір әлемде ұялы телефондардың қолданыс аясы өзінің байланыс орнату
шегінен асып кетті. Телефондар өмірдің барлық саласында қолданылуда. Ұялы
телефон қазіргі заманда адамның ажырамас көмекшісіне айналды. Ұялы
телефондарды мынадай түрлерге бөлуге болады:

-Жай ұялы телефон/смартфон
-Ұялы бейне телефон
Пішініне қарай: моноблокты, жайылмалы, сырмалы, т.б. Жай ұялы

телефонда қоңырау шалу/қабылдау, SMS, соңғы кездері фото/бейнекамера, саз,
флеш-жад, Интернет, MMS, Bluetooth, IrDA деген сияқты функциялары бар. Бұл
қатар уақыт өткен сайын көбейіп барады. Смартфон (ағылш. smart — білімді,
ақылыды) құрылымы жағынан компьютерге ұқсас болып келеді. Оның ішіндегі
функциялар бағдарлама ретінде жасалынған, ал олар смартфонның амалдық
жүйесінде істейді. Мұнымен қатар өз бағдарламаларыңызды қосуға болады.
Мысалы ойындар, ойнатқыш, шолғыш т.с.с. Сол себепті смартфон жай ұялы
телефонға қарағанда күрделі, функциялары кеңейтілетін құрылғы.
Бейнетелефонда ұялы телефонның бейнекамерасы мен бейнебет арқылы бірін
бірі көріп сөйлесуге болады.

GSM-900 байланыс жүйесіXX ғасырдың 70-жылдарының
аяғында Солтүстік Еуропа мемлекеттерінде 450 МГц жиілікте жұмыс істейтін
NMT-450 стандарты енгізілді. 1986 жылдан жүйенің абоненттік сыйымдылығын
кеңейтетін және функционалдықмүмкіндіктерін арттыратын NMT-900 стандарты
қолданыла бастады. Алғашқы тәжірибелі GSM желісі 1990 ж. пайда
болып, 1992 ж. алғаш рет Германияда қолданысқа енді. GSM-900 — қозғалмалы
байланыс жүйесінің ең кең тараған түрі. Оператордың жиілік ауқымы 890—960
МГц. GSM-900 стандартының басқа стандарттармен салыстырғандағы басты
артықшылығы телефон аппараттары өлшемдерінің шағын болуы
және аккумуляторының зарядталмай ұзақ уақыт бойы жұмыс істеуі. GSM
операторында орнықты байланыс ең жақын базалық станциядан (үдеткіштер
мен антенналар қолданғанда) 35 км-ге дейін жетеді. GSM-900 стандартында
бөгде қосылудан қорғану үшін абоненттің арнайы модулі — SIM-карта
қолданылады.Бұл картада белгілі абонент туралы нақты ақпарат жазылған
микросұлба орнатылады, сондықтан оны GSM стандартты кез келген ұялы

аппаратта қолдануға болады. Әрбір картаның арнайы идентификациялық нөмірі
болады. SIM картаның тағы бір жетістігі абонент аппаратты ауыстырғанда оның
ұялы нөмірі және ондағы барлық ақпараттар сақталады. Қазақстанның ұялы
байланыс операторы GSM Қазақстан — Қазақстанның
байланыс нарығындағы GSM-900 стандарты бойынша көш бастаушы оператор.
Компания 1998 ж. құрылып, Kcell және Actіv сауда белгілерімен жұмыс істеп
келеді. Қазақстан Республикасының 1058 қаласы мен елді мекенінде Kcell ұялы



байланысының қызметтері көрсетіледі, ол негізгі автомагистралдардың 85%-ын
қамтыған. Базалық станциялар халықтың 66%-ы тұратын аумағында сигналдың
сапалы қабылдануы мен жеткізілуін қамтамасыз етеді. Kcell 113 елдің 236
операторымен автоматты роуминг, 32 елдің 48 операторымен GPRS-
роуминг қызметімен байланысқан. Қазақстанда сондай-ақ,Bеelіne, Pathword,
Neo, т.б. байланыс жүйелері қызмет көрсетеді.Қазір Қазақстанда GSM негізінде
3 негізгі ұялы байланыс операторы(Kcell, Кар-тел және «Мобайл Телеком-
Сервис» ЖШС), ал CDMA негізінде 1 байланыс операторы (Pathword, Dalacom)
жұмыс істейді. Бұл компаниялар абоненттерге интернет және ұялы байланыс
қызметтерін ұсынып келеді. Қызметтерінің бағалары әр түрлі.Сол бағаларды мен
өзімше сараптағалы отырмын. Жалпы алғанда, Кар-тел компаниясы Қазақстан
бойынша ең кең таралған ұялы байланыс желісі деп ойлаймын. Содан кейін,
әрине, Kcell компаниясы.

